
Sutakrita 2 Shiva Stuti

સૂતકૃતા ૨ શિવસ્તુતિઃ

(શિવરહસ્યાન્તર્ગતે ઈશાખ્યે)

હે વિશ્વનાથ મમનાથ સનાથ પાહિ
હે મન્મથાન્તક વિભો પરિપાહિ શમ્ભો ।
આનન્દકાનનનિવાસ પિનાકપાણે
વાણીશવન્દ્યમહિમન્ ભગવન્નમસ્તે॥ ૩॥
હે સઙ્ગમેશ  રમણેશ્વર શેષભૂષ
પાહીશ મામકધિયા પરિપાહિ દીનાન્॥ ૪॥
ક્ષયદ્વીર કાકોદરાનદ્ધહાર-
સ્ફુરત્સ્ફાર કર્પૂરગૌર પ્રસીદ ।
વિભો ધીર વિશ્વેશ ભૂતેશ શમ્ભો
મહાઘોરવૈશ્વાનરાક્ષ પ્રસીદ॥ ૫॥
શ્રીસઙ્ગમેશ  તવ લિઙ્ગસમર્ચનેન
સાઙ્ગાભિષઙ્ગતનવોઽપ્યખિલાઘભઙ્ગાઃ    ।
ગઙ્ગામ્ભસાઽઽપ્લુતશરીરસમસ્તસઙ્ગા 
નાઙ્ગા  ભવેમહિ પુનસ્તવ પાદસઙ્ગાઃ ॥ ૬॥
શ્રીમત્ત્રિલોચન સનાતન દેહહીન
પઞ્ચાનનાવન હુતાશરવીન્દુનેત્ર ।
નેત્રાગ્નિદગ્ધમદનાઙ્ગ  હર પ્રસીદ
સિદ્ધાભિનન્દ્યમહિમન્ ભગવન્નમોઽસ્તુ॥ ૭॥
વિપ્રાનથ પ્રાપ્તસુખાન્ કુરુષ્વ ।
ક્ષિપ્રં ત્વમદ્યૈવ દયાવતાદૃશા॥ ૮॥
કેદારેશ્વર હારભાસ્વરમહાકાકોદરાકલ્પકા-
નલ્પાકલ્પ ભવત્યથોજજમહામુઞ્જાદિષડાઙ્ગકમ્  ।

નેત્રાહસ્કર તસ્કરાન્તક હર સ્વામિન્ પ્રસીદાશુ નઃ॥ ૯॥
શમ્ભો વિભો પશુપતીશ્વર કાલકાલ
હે વ્યાલમાલ ગરલાશન હસ્તશૂલ ।
દક્ષૈકપક્ષે સુપક્ષમહોક્ષવાહ (? )

ત્ર્યક્ષાધુના રક્ષ કટાક્ષકોઽદ્ય (? )॥ ૧૦॥
સંસારામ્બુધિતારકાન્તકહરસ્વામિન્ મૃડાનીપતે
મારાપારશરાદિભિન્નહૃદયાન્ સંવીક્ષ્ય વિદ્યાહરઃ ।
સ ત્વં તારકનામકેશ્વર વિભો પાહિ પ્રપન્નાન્ મુનીન્
અસ્માનુદ્ધર ધીરવીર ભગવન્ સંહારયાઘં હિ નઃ॥ ૧૧॥
હેમધ્યમેશ કરુણાકર શૂલપાણે
પાહીશ ફાણિત સુમેધ્યવચોઽન્તરઙ્ગ  ।
અધ્યેમ વિદ્યેવ તવોરુનામ
યન્મુક્તિ સિધ્યૈ તવ સુપ્રસાદતઃ॥ ૧૨॥
કદા ન મુક્તં ત્વવિમુક્તમેતત્
ભુક્તેષુ મુક્તિપ્રદનાથ ત્વયા ।
દેવાવિમુક્તેશ્વરમુક્તિભાગ્યં
વૈરાગ્યમપ્યત્ર દદસ્વ નઃ સદા॥ ૧૩॥
હે સ્વર્ણવર્ણભગવન્ પરિપૂર્ણ શમ્ભો
ચક્ષુઃ શ્રવોત્કીર્ણસુકર્ણ શમ્ભો ।
હે અન્નપૂર્ણાપતયે નમસ્તે
તત્રેત્થમેવ નિયતં પ્રવદન્તિ શૈવાઃ॥ ૧૪॥
હે વીરેશ મહેશ શઙ્કર વિભો પાહીશ વિશ્વાધિક ।
શશ્વન્નશ્વર વિશ્વપાલક વિભો પાહિ પ્રસીદાધુના॥ ૧૫॥
હે વૃદ્ધકાલ કરુણાવરુણાલયાદ્ય
પાહિ પ્રસીદ પરમેશ્વર કાલકાલ ।
હે કૃત્તિવાસ  જનવાસ મહેશ્વરાદ્ય
હે શ્રીનિવાસનયનાર્ચિતપાદપદ્મ  ॥ ૧૬॥
હે સઙ્ગમેશ  દુરિતૌઘવિભઙ્ગકેશ  ।
શ્રીતારકેશ શશિમૌલિ કલાલલામ॥ ૧૭॥

હે સિદ્ધેશ મહેશ પાહિ દયયા વિદ્ધીશ દીનં હિમામ્॥ ૧૮॥
શ્રીમત્ત્રિલોચન જનાવન પાહિ શમ્ભો
કુમ્ભોદ્ભવાદિમુનિવન્દ્યપદાબ્જયુગ્મ  ।
હે મધ્યમેશ પરિપાહિ સુમેધ્ય શમ્ભો
કેદારનાયક વિભો પરિપાહિ શમ્ભો॥ ૧૯॥
પુણ્યાવિમુક્તેશ્વર ભક્તિમુક્તિં
શક્તિં  પ્રદેહિ તવ લિઙ્ગસમર્ચનાય  ।
પાહીતિ યે પ્રણતિપૂર્વકમાદરેણ
તત્રાવિમુક્તસદને પ્રવદન્તિ શૈવાઃ॥ ૨૦॥
જ્ઞાનેશ વિજ્ઞાનદ કાલકાલ
યજ્ઞેશ પાહિ દયયા પરિપાહિ શમ્ભો॥ ૨૧॥
ઓઙ્કારેશ મહેશ શાશ્વત વિભો પાહિ પ્રસીદાધુના
હે શમ્ભો મણિકર્ણિકેશ   ભગવન્ રામેશ લક્ષ્મીશ્વર ।
દક્ષેશાન દયાનિધાન ભગવન્ શ્રીભારભૂતેશ્વર
વ્યાસેશાન ગરાશનેશ મહતે ચન્દ્રેશ પાહ્યદ્ય મામ્॥ ૨૨॥
બ્રહ્મેશાન જગદ્વિધાનમહિમન્ પાહિ પ્રસીદાધુના॥ ૨૩॥
॥ ઇતિ શિવરહસ્યાન્તર્ગતે સૂતકૃતા શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । ઈશાખ્યઃ દ્વાદશમાંશઃ । ૪૦ સૂતમુનિસંવાદઃ । વાવૃત્તશ્લોકાઃ॥

- .. shrIshivarahasyam . IshAkhyaH dvAdashamAMshaH . 40 sUtamunisaMvAdaH .

vAvRRittashlokAH ..

Notes:

Sūta સૂત eulogizes Śiva શિવ towards the conclusion of The ŚivaRahasyaṁ . Dvādaśāṁśaḥ

શિવરહસ્યમ્ । દ્વાદશાંશઃ.
Proofread by Ruma Dewan

